
Serliga á seinasta triðinginum 
gekk illa. Teir hava størru mál­
møguleikarnar og koma teir 
á odda, so hevði verið torført, 
sigur Uwe Neuhaus.

Arminia Bielefeld hevur 
nú 50 stig fyri 24 dystir. VfB 
Stuttgart hevur 44 stig, meðan 
Hamburg SV hevur 41 stig. 
Nummar eitt og tvey flyta 
beint upp í Bundesliguna, með­
an nummar trý skal spæla upp 
og niðurflytingardyst.

Viljormur og Heini vunnu 
í næstbestu deildini
Tað gjørdist talan um eitt gott 
føroyinga-umfar í næstbestu 
donsku fótbóltsdeildini hetta 
vikuskiftið.

Viljormur í Heiðinum David­
sen var við frá dystarbyrjan, tá 
lið hansara, Vejle á heimavølli 
á Nørreskoven leikvøllinum 
staðfesti oddasessin við at 
vinna 1-0 á HB Køge. Ylber 
Ramadani skoraði sigursmálið 
tá ein tími var farin av dysti­
num.

Heini Vatnsdal var við frá 
dystarbyrjan, tá lið hansara, 
Fremad Amager á heimavølli 
vann 4-2 á Fredericia FC. Í 
steðginum var Fremad á odda 

1-0, og tá 66 minuttir vóru farnir 
av dystinum hevði Fremad økt 
til 4-0. Seinastu løtuna slapp 
Fredericia at pynta um støðuna 
við tveimum málum. 

Komandi leygardag spælir 
Vejle á útivølli móti Hvidovre. 
Fremad Amager spælir á úti­
vølli móti Skive komandi 
sunnudag.

Vejle er á odda við 41 stig­
um. Seks stig eru niður til 
grannarnar, Fredericia FC, ið 
hava 35 stig. Fremad Amager 
er nummar seks við 27 stigum. 
Seks stig eru niður til niðurflyt­
ingarstrikuna.

FLOGBÓLTUR

AC Horsens – 
Randers 1-2 (1-1)
1-0 Hallur Hansson, 6
1.1 Alhaji Kamara, 45
1.2 Marvin Egho, 62

DSC Arminia 
Bielefeld - SV Wehen 
Wiesbaden 1-0 (0-0)
1-0 Fabian Klos, 75
Áskoðarar: 22.373

DSC Arminia Bielefeld:
Ortega Moreno – Brunner, 
Pieper, Nilsson, Hartherz 
– Edmundsson (71. 
Schipplock), Kunze, Hartel 
– Clauss, Klos (81. Salger), 
Soukou (61. Yabo).
SV Wehen Wiesbaden:
Lindner – Mrowca, 
Mockenhaupt, Dams, 
Röcker (85. Ajani), Schwede 
– Chato – Aigner (89. 
Knöll), Kyereh, Dittgen 
(79. Tietz) – Schäffler.

